
 Районалъул бетIер Гьаквари 
ралел бакIазда

Ругел ресаздаса пайда босизе ккела
 Гара-чIвариРосабалъе сапар

Гьал къояз районалъул 
бетIер Шамил ГIумаров за-
меститель Халилула МухIа­
мадовгун щвана Гьаква-
ри  мухъалда ралел бакIазде. 
Гъоркьгьаквари гьес хал гьа-

буна росулъ  балеб кьоялъул. 
Гьелъул  заказчиклъун ккола 
«Дагъавтодор», хIалтIи гьабу-
леб буго «Промстройсервис» 
ОООялъул фирмаялъ. 

Шамил ГIумаровас хал гьа-

буна хIалтIи иналъул. Подряд-
чикгун бицана кьо бан рагIалде 
бахъиналъул болжалалъ-
ул, гьелъие   хIажатабщинаб 
материалалдалъун ва хIалтIу­
хъабаздалъун хьезариялъул.

Гьединго районалъ-
ул нухмалъулев дандчIвана 
Гъоркьгьаквари росдал лъи-
малазул ахалъул нухмалъулей 
Асият Абакаровагун.  Гьелъул 
хIалтIудаса  разиго хутIана гьев. 

ТIадгьаквари Шамил ГIу­
маровас хал гьабуна росдал 
клубалда гьабулеб  капиталияб 
ремонталъул. ХIалтIул темпал-

даса   жив   рази гьечIолъи за-
гьир гьабуна гьес росдал адми-
нистрациялъул бетIерасулгун  
гьабураб гара-чIвариялда. Рус-
лан Нуцалхановас  баян гьа-
руна  хIалтIи нахъа хутIиялъе  

гIиллаби.
Жеги рагIалде бахъун 

гьечIо  гьениб тIох хисун, гьа-
бизе хIалтIи жеги гIемераб буго. 
Гьединаб темпалда хIалтIулел  
ругони, божи гьечIин абуна 

районалъул бетIерас болжа-
лалда хIалтIи рагIалде бахъине 
букIиналда.

Сапаралъул хIасил гьабула-
го Шамил ГIумаровас тIадчIей 
гьабуна ралел бакIазда хадуб  
къойилаб халкквей букIине 
ккеялда. Гьениб букIине бе-
гьуларин дагьабгIаги хIалтIуе 
къваригIарабтараб къайиялъул 
ками ва кватIиян абуна гьес.

Райадминистрациялъул 
пресс-хъулухъ

Нилъер районалъул эко-
номикаялъул кьучIлъун кко-
ла росдал магIишат.  Росдал 
магIишаталъул ракьазул райо-
налда буго 461274 га., гьелда-
са бекьулеб - 2322 га., бецулеб 
-4125 га., гIи-боцIи кваналеб 
мегIер-г1алах -39547 га, ахал- 
280 га., теплицаби- 2 га., 
хIалтIизабулареб бекьулеб ракь 
-400га. Районалда буго 13 СПК, 
2 СПОК, 40 КФХ, 8500 ЛПХ, 
росдал магIишаталда хIалтIулев 
вуго 8055 чи. 

ГIагарлъулеб буго хури-
сан бачIин бакIарун, гьелъул 
хIасилал гьабулеб заман. 9 ок-
тябралда кIодо гьабула  росдал 
магIишаталъул хIалтIухъанасул 
къо. Гьелда бан  росдал магIи­
шаталдалда сверухъ   районал­
да гьабулеб хIалтIул, гьеб 
цебетIеялъе пачалихъалъ-
ул гьезие бугеб кумекалъ-
ул, гьелдаса халкъалъе бугеб 
мунпагIалъиялъул ва гьезие що-
леб хайиралъул     бицана диргун 
ккараб  гара-чIвариялда райо-
налъул  росдал магIишаталъул 
отделалъул нухмалъулев Му­
хIамад НурмухIамадовас.

-МухIамад, тIаде щвана 
лъагIалил бачIин бакIарулеб 
ва гьелъул хIасил гьабулеб  
заман. Гьелда бан щиб дуца 
абилеб?

-Улкаялдаго росдал ма­
гIишаталъул  нигIматал чIе­
зариялде кIудияб кIвар кьо-
леб буго. Гьеб хIалтIи жеги 
цIикIкIана Украиналда тIоби­
тIулеб хасаб операция сабаб-
лъун Россиялде данде лъурал 
санкциябаз  нилъер пачалихъал-
да къватIисан рачулел  рукIарал 
нигIматал  хисун, нилъецаго 
гьел гIезаризе ккеялъги. ГIу­
цIун буго квана-гьекъолел 
нигIматаздалъун пачалихъ-
алъе хIинкъи гьечIолъи абураб 
программа.

Районалда СПКабаз, 
КФХабаз,  ЛПХабаз, гьабураб 
хIалтIул хIасил арал соналгун 
дандеккун, гIаммал хIасилал 
квешал гьечIо.

2022 соналъул цереккуни-
сел  хIасилал:

КРС-18778 бетIер, МРС-
167221 бетIер, могьол-980 
тонна, овощазул -4276 тонна, 
картошкадул-1103 тонна,  гьа-
нал-4352 тонна, рахьдал-14951 
тонна. 

Нилъер гIадамазул  асли
яб магIишат ккола гIи-боцIу
хъанлъи. Гьелъие  кинаб ку-
мек щолеб хIукуматалъухъан? 

-Араб соналда гIи-цIанал 
цо бетIер хьихьизе кьолеб 
букIана 200 гъурущ,  исана гьеб 
165 гъурщиде бачана. 

Хасалоялде гIураб къада-
ралда хIадурун бугищ рагIи-
хер?

-Жакъа къоялде 8 азар-
го тонна хIадур гьабун буго. 
Араб соналде данде ккун гьеб 
цIикIкIараб буго. Исана гьа-
ва-бакъги рекъараб букIана, 
харил бижи лъик1аб бук1ана. 
Кинабниги гIатIиракьалда ва 
магIарухъ 50 азарго тонна  кор-
мадул бачIилин пикру буго. 

-Районалъул магIишатал  
техникаялдалъун хьезари-
ялъул рахъалъ  кинаб ахIвал-
хIал бугеб?

-Лизингалъул  программа­
ялда гIахьаллъизе бокьулеб 
гьечIо магIишатазул нухмалъ-
улезе базаралда бичулелдаса  
гьезул   техника  хираго чIолеб  
букIиналъ.  СПКабазул жидерго 
техника гьечIолъиялъ, ижара-
ялъе  босун хIалтIизабула.

-ХIукуматалъул рахъал-
даса  кинаб кумек щвезе бе-
гьулеб росдал магIишаталъе?

-Росдал магIишат цебетIе­
ялъе хIукуматалъул руго батIи-
батIиял программаби, грантал, 
субсидиял. Кинабго гIайиб буго 
гIадамазда. Гьезие  бокьулеб 
гьечIо хIалтIи гьабизе. Районал-
даса шагьаралде унелъул нилъ-
еда рихьулаха  нухккун ругел 
районазда къойилго хурзабахъ 
хIалтIулел гIадамал. Нилъ-
ер гьаниб  хIукуматалъухъан 
щвараб субсидия  цоги 
ишалъе  хIалтIизабулеб буго, 
гьелъухъа пайда босизе 
гьечIо гIамал гьабулеб. Про-
граммабазда гIахьаллъизе 
кканиги тIоцебесеб ирга-
ялда  букIине  ккола ракьул  
бетIергьанлъиялъулаб доку-
мент «зеленка». 

Нижеца данделъабазда-
ги, газеталдасаги, сайтаздаги, 
росдал нухмалъулезда абунги 
хIаракат бахъула  пачалихъи-
ял программаби халкъалъухъе 
щвезаризе, гьезие   малъа-
хъваял гьаризе, амма нилъер 
гIадамазда  лъалеб гьечIо ругел 
ресаздаса пайда босизе. 

Республикаялъул хIукума­
талъ росдал магIишат цебе­
тIеялъе  бихьизабун буго : 

-картошка хьазе 1га-28000 
гъур., гьелъул хьон босизе 1 га-
28000 гъур.;

-овощал хьазе 1 га-35000 
гъур., гьелъие хьон босизе- 1га-
35000 гъур.;

-цIоросоролъ хьазе (хьон) 1 
га-14700 гъур.;

-чIакIултIан хьазе (хьон) 
1га-35000 гъур.;

-гIиял ва цIани- цо бетIер  
хьихьизе 165 гъур.;

-пихъил гъутIби чIезе  цо 
гектаралда (гIадатияб къагIида-
80000гъур., хIалуцараб къагIида 
-180000-720000 гъур.);

-рахьдал цо тонна бичун 
-3300 гъур.

 СПОКазе материалияб-
гун-техникияб базаялъе харж 
гьабураб гIарцул-60 процент 
хIукуматалъ  нахъ буссинабула.

«Агропрогресс» проектал­
даялда рекъон ва хъизамалъу-
лаб ферма цебетIеялъе (грант)  
харж гьабураб гIарцулги 
хIукуматалъ   нахъ буссинабула 
-60 процент.

-МагIарухъ гIемерал ра-
кьал руго хIалтIизаричIого 
рехун тун.  Мелиорациялъ-
ул программаялде гъорлъе 
лъугьун хурзал лъалъазе 
санагIалъаби гьаризе данде 
кколарищ?

-Хвезе тана  колхозал, гье-
зухъ рукIарал ракьал  гьанже 
бетIергьабазухъ руго. Гьезул  
разилъи гьечIого милиораци-
ялъул хIалтIи гьабизе нижер их-
тияр  букIунаро. МагIарухъ гье-
динаб хIалтIи  гьабилелде цебе  
ракь ччукIун  бачIиналъулги 
хал гьабизе ккола.  Амма ракьул 
бетIергьабазул хIал рекъани, 
мелиорациялъул хIалтIи   гьа-
бизе бегьула. 

Нилъер магIишатазул Баба-
юрталъул зоналда ругел ракьал 
руго Дагъистаналъул буголъи­
ялъул министерстволъул балан-
салда. Гьезул ихтиярал гьечIого 
гьенибцин кIоларо нижеда гьел 
хIалтIаби гьаризе.

-Дагьал цере къояз  
МахIачхъалаялда тIобитIана 
«Дагъистаналъул АПК цебе
тIеялъе нух» абураб конфе-
ренция. Мун  гIахьаллъанищ 
гьенив?

-Гьенив гIахьаллъарав дун 
ккана магIарухъ гIи-боцIу­
хъанлъи цебетIезабиялъе  ра-
гьараб майданалде. Гьенир рор-
харал суалазул аслиял рукIана 
машинабазда гIи гочинаби ва 
гIухьби гIолел гьечIолъи ва  
гIолилаз гьеб хIалтIи  гьабу-
леб гьечIолъи. Дагьлъун руго  
росдал магIишаталъул  вузазде 
цIализеги унел  гIолилал, гIолел 
гьечIо  росдал маг1ишаталъул 
специалистал.Гьединал специ-
алистазе   хIукуматалъ бихьиза-
бун субсидия. 

Ракьалъ инсан хьихьула.
Гьединлъидал хIаракат бахъизе 
ккола,  ругел   ресаздаса пайда-
ги босун, гIи-боцIухъанлъиялда 
ва хурухъанлъиялда тIад хIал­
тIизе.   

            
          Заур Бадрудинов

1 сентябралда районалъул  
школазда кIодо гьабуна гIа­
датлъун билълъараб лъаялъул 
Къо ва кьабуна цIияб цIалул 
соналъул тIоцебесеб  цIу­

мур. ЦIалдохъабазда ва му­
гIалимзабазда цIияб цIалул 
сон баркизе росабалъе  щвана  
райадминистрациялъул ва 
лъайкьеялъул управлениялъул 
вакилзаби. 

КIиазаралда щунусгоял­
дасаги цIикIкIун цIалдохъанасе 
рагьана  исана   районалъул 
школазда  нуцIби, тIоцебесеб 
нухалъ  партаялда нахъа гIодор 
чIана  кIинусиялда лъабкъоялда 
анцIгоялде гIагарун цIалдохъан.

ЦIияб цIалул  соналъ  
школазда байбихьизехъин бу­
го цIияб низам, гьезул цояб 
цIалдохъабазда бихьана тIо­
цебесеб къоялъго. Гьанже  
цIалул анкь байбихьизе буго 
линейкабазда Россиялъул 
Федерациялъул гимн ахIи­
ялдалъун ва пачалихъияб бай­
рахъ борхиялдалъун. ХутIарал 
цIилъабигун цIалдохъабазул 
лъай-хъвай ккела дагьаб на­
хъа. Мисалалъе, щибаб анкьалъ 
букIине  буго  «КIвар бугеб 
ишалъул хакъалъулъ гара-
чIвари» абураб дарс тун 
къватIибехун  гьабулеб  цIали.  

Гьанже дарсида цIалдохъа­
базе  гьукъулеб буго телефон 
хIалтIизабизе, цебеги гьеб 
лъикIаблъун рикIкIунеб букIин­
чIо. Географиялъул, математи­
каялъул ва обществознаниялъул 
дарсазда  байбихьизе буго  фи­
нансовияб лъай малъизе.

Агъвали. 
Гимназиялъул цIалдохъа­

базда ва мугIалимзабазда 
цIияб цIалул сон баркана 
«ЦIумада район»  муници­
палияб районалъул бетIер 
Шамил ГIумаровас. Гьес  
бицана   районалда  лъайкьей  
цебетIеялъе  гьабулеб хIалтIул 
ва гьелда хурхун цере чIарал 
масъалабазул. ЦIалдохъабазе 
гьарана таваккал, лъикIал 
дарсал ва къиматал, цIирагьиял 
ва ритIухъал гьудулзаби, учи­
тельзабазе  ва эбел-инсуе за­
гьир гьабуна кIудияб  баркала 
гIолилазе  кьолеб лъайгун тар­
биялъухъ.   

Байрамалда  гьединго 
гIахьаллъана гимназиялъул 
выпускник республикаялъул  
физкультураялъулги спорта­
лъулги министр Сажид Са­
жидов ва Дагъистаналъул Хал­
къияб Собраниялъул депутат 
ГIабдурахIман Камилов. Гьез  
киназдаго баркана цIияб цIалул 
сон, цIалдохъабазе гьаруна 
насихIаталъулал кIалъаял. 

ТIисси-Ахикь. 
Районалъул бетIер Ша­

мил ГIумаровгун цадахъ 1 
сентябралда ТIисси-Ахикье  
щвана   Дагъистаналъул Хал­

къияб Собраниялъул депутат 
ГIабдурахIман Камилов.  

Гьез цIалдохъабазда ва 
школалъул коллективалда бар­
кана цIияб цIалул сон. ТIоцере  
школалде рачIарал гьитIичазе 
гьарана школалъул хъиза­
малъулъе бигьаго гъорлъе лъу­
гьине, кинабго лъазе  бокьа­

раллъун ва жигараллъун рахъи­
не, выпускниказе - кинабго 
битIтIун ккей ва ракIалде 
ругел мурадал тIурай, хутIарал 
цIалдохъабазе -цIалулъ лъикIал 
хIасилал.

ГIабдурахIман Камиловас 
тIоцебесеб классалъул цIалдо­
хъабазе  гьаруна гIарцулал 
сайгъатал.

Эчеда. 
Лъаялъул Къо кIодо гьабуна 

Эчеда росдал школалдаги. Ра­
далго, берцинго ретIа-къан, 

школалъул азбаралде рачIана 
цIалдохъабигун мугIалимзаби 
ва умумул. Бихьулеб бук1ана 

цIияб цIалул соналде шко­
лалъул лъикIаб хIадурлъи 
букIин. Ремонт гьабун къачIан 
руго классал, бацIцIад гьабун 
буго школалда сверухъ бакI. 
Киса-кибего гIадин  Эче­
да цIияб цIалул сон бай­
бихьана пачалихъалъул 
гимн ахIиялдалъун ва бай­
рахъ борхиялдалъун. ЦIал­
дохъабаздагун мугIалимзабазда  
ва эбел-инсуда цIияб цIалул 
сон баркун кIалъай гьабуна 
школалъул директор МухIамад 
ХIанаповас.

-Исана  тIоцебесеб кла­
ссалде вачIана микьго цIал­
дохъан. Дир божи буго 
гьел халкъалъе пайда бугел 
махщалилал рахъиналда. Бо­
кьилаан жакъа байрам къоялъго 
гIадин рохалида, лъикIал 
хIасилалгун ине  цIалул сонги. 
Гьарула цIалдохъабазе цIа­
лулъ лъикIал хIасилал, му­
гIалимзабазе хIалтIулъ бер­
гьенлъаби, эбел-инсуе рахIатаб 
гIумру, хIал рекъей, цоцада 
ричIчIи,-ян абуна директорас.  

Гьединго баркиялъулаб 
кIалъай гьабуна районалъул 
лъайкьеялъул управлениялъул 

методист ПатIимат Вечедовалъ.
Тадбир  лъугIун хадуб цIал­

дохъаби ана жидерго классазде, 
байбихьана патриотикияб тар­
бия кьеялъул  темагун    тIоце­
бесеб дарс. 

Гьакъо. 
Гьакъо росдал школа­

лъул цIалдохъабазда ва му­
гIалимзабазда цIияб цIалул 
сон баркизе щвана районалъул  
архивалъул нухмалъулей ХIа­
лимат АхIмадова. 

2020 соналъ хIалтIизе кьуна 
Гьакъо росулъ  40 цIалдохъанасе  

бакI бугеб цIияб школа. Гьениб 
жанибго буго спортивияб зал, 
богорукъ, столовая, хIухьлаца 

хинлъизабулеб къагIида, чIе­
зарун руго  цогидалги шартIал.

Исана гьенив  цIализе вуго 
лъебералда лъабго цIалдохъан, 
гьездаса   тIоцебесеб классалда-  
анцIго.

Лъайялъул Къо кIодо гьа­
бураб рохалилаб данделъи ра­
гьана  математикаялъул учитель 
ГIумар ГIисаевас. Байрам 
баркун кIалъаял гьаруна 
школалъул директор Саид­
мухIамад ЖахIбаровас,  росдал 
администрациялъул  бетIерасул 
ишал тIуралев МухIамад 
СагIадуевас,  гIурус мацIалъул 
учитель Мадина СагIитму­
хIамадовалъ, эбел-инсул ра­
хъалдаса кIалъана ПатIимат 
ГIалиева. 

КIалъазе яхъарай ХIалимат 
АхIмадовалъ  районалъул нух­
малъулесул рахъалдаса бар­
кана киназдаго цIияб цIалул 
сон, гьарана цIалулъ лъикIал 
хIасилал, гъира-шавкъ, цоцада 
ричIчIи ва рагIи данде ккей.

Къеди.  
ЦIилъулеб ва бижун ба­

чIунеб буго Къеди росу.Къа­
нагIатаб иш буго къедисезул 
росу тун къватIире гочин. Жа­
къа къоялде росулъ буго 140 
гIунтIун цIараки ва  800-ялде 
гIагарун чи. Гьелъ цIикIкIунеб 
буго росулъ ясли-ахалде  ва 
школалде унезул къадарги. 

Исана 103 цIалдохъанасе 
рагьана росдал школалъул 
нуцIби, гьездаса  18 лъимер ана 
тIоцебесеб классалде.

Пачалихъияб гимн ахIиял­
далъун ва байрахъ борхиял­
далъун байбихьана Къеди  лъа­
ялъул Къо к1одо гьабиялда  
хурхараб  тадбир. 

Тадбиралъе байбихьи лъуна 
тIоцебесеб классалде рачIарал 
цIалдохъабазул церерахъиналъ.
Рохалилаб данделъи рагьана 
цIияб цIалул сон баркиялъул 
кIалъайгун школалъул директор 
МухIамад Агълархановас.

ЦIалдохъабазда ва школа­
лъул коллективалда лъаялъул 
къо баркун кIалъазе рахъана 
росдал администрациялъул 
бетIер ИсмагIил ГIашикъов, 
росдал имам  ХIусен Саби­

гулаев, районалъул лъайкье­
ялъул  управлениялъул нух­
малъулесул заместитель  Багь­
жат Гъазиева.

Данделъиялъул ахиралда 
11 классалъул цIалдохъан Па­

тIимат ГъазимухIамадовалъ ва 
тIоцебесеб классалъул цIал­
дохъан МухIамад МухIамадовас 
кьабуна цIияб цIалул сон бай­
бихьиялъул тIоцебесеб цIумур. 

ТIадгьаквари.
Районалъул лъайкьеялъул 

идарабазул  цебесеб кьерда  
рехсола ТIадгьаквари росдал 
гьоркьохъеб школа. Гьезда цIи­
яб цIалул сон  баркизе щвана  
райадминистрациялъул отде­
лалъул нухмалъулев Тимур 
Ибрагьимов ва  лъайкьеялъул 
управлениялъул методист Ру­
къигат ГIабдусаламова.

Байрамалъулаб  тадбир ра­
гьана школалъул директорасул 
заместитель Зарема ГIус­
мановалъ.

ЦIалдохъабаздагун учи­
тельзабазда ва эбел-инсуда бай­
рам баркун кIалъазе вахъарав 
школалъул директор МухIамад 
ИсмагIиловас бицана араб цIа­
лул соналъул хIасилазул хIа­
къалъулъ.

Исана ТIадгьаквари шко­
лалъул  9 ва 11 классалъул  
киналго цIалдохъабаз лъикI 
кьун руго пачалихъиял экза­
менал. Школа лъугIун къва­
тIиве арав ункъоясул цояв  
меседил медалалъе школа 
лъугIарав ГIабдулхIакъов 

ГIабдулхIакъ цIализе ана мед­
университеталде, кIигояв -педу­
ниверситеталъул филологияб ва  
историялъулаб факультетазде. 
Чорхол сахлъи гьечIолъиялда 
бан цо выпускник цIализе ун 
гьечIо.

ЦIияб цIалул сон баркун 
кIалъазе рахъана ХIайдархан 
Дибиров,  МухIамадзакир Абул­
муслимов, Тимур Ибрагьимов 
ва  Рукъигат ГIабдусаламова.

Киназго цIалдохъабазе ва 
учительзабазе гьарана цIалулъ 
ва хIалтIулъ лъикIал хIасилал.

Районалъул школазда кIодо гьабуна лъаялъул Къо
  1 сентябрь-Лъаялъул къо 

 Динияб бокIон

Имамасе, гьесда хадуб как балесе, живго цохIо как балесе, 
бихьиназе ва руччабазе,  сапаралда вугесе ва гьел гурел  цоги-
дазеги какда хадуб дугIа, зикру ва истигъфар гьабизе лъикIаб 
буго.                                                                

Абу Амаматица бицараб xIадисалда  буго: «Аварагасда  гьи-
къун буго  кинаб дугIаялъе Аллагьас  жаваб гьабулебилан. Ава-
рагас   абун буго: «Сардил ахиралда  ва паризаял каказда хадуб», 
- илан. 

Савбаница бицараб хIадисалда буго: «Аварагас  (гI.с.в.)   какда-
са лъугIидал Аллагьасе  лъабго нухалъ истигъфар бачунаан. Цинги 
абулаан: «Аллагъумма анта   ссалам ва минка ссалам табаракта йа 
залжалали вал икрам». Гьебго хIадис  бицарав  АзрагIида гъикъана 
истигъфар кин бачунеб букIарабилан. Гьес абуна: «АстагъфируЛ-
лагь, астагъфируЛлагь абун абулаанин  Аварагас. 

Ибну 3убайрица щибаб какда хадуб тагьлил бачунаан: «Ла 
илагьа иллаЛлагь(у),  вахIдагьу ла шарика лагь(у), лагьул  мулку 
ва лагьул xIамду, ва гьува гlала кулли шайъин кьадир, ва ла хIавла 
вала къуввата илля биллагьи, ва ла нагIбуду илла иййагьу, вала-
гьу  ннигIмату ва лагьул фазл(у), ва лагьу ссанаул хIасан, ла илагьа 
илла Лллагь(у)  мухлисина лагьуддина ва лав каригьал кафирун». 
Цинги абулаан: «Щибаб какда хадуб гьадин тагьлил бачунаан Ава-
рагасги, - абун. 

ДугIа ва зикру ракIалъ цIализе суннатлъула.  Амма имамасе, 
хадуб как балезда малъиялъул къасдалда рагIизабун цIализе бегьу-
ла. Гьебги буго ибну ГIаббасица бицараб хIадисалъе гIоло: 

«ГIадамал паризиял какдаса тIурайдал, зикру бачунелъул гъа-
ракь борхизаби, Аварагасул  заманалдаго бyкIараб жо буго. PaгIyн 
дyгIa, зикру гьез цIалидал, дида лъалаан гьел какдаса тIypaн 
рукIин», - ян. Гьаракь борхиги букIина как балезе квалквал гьабу-
ларедухъ. 

МугIазица бицараб хIадисалда буго: «Аварагас, дир кверги 
ккун, абуна: «Я МугIаз, АллагьасxIаги дие мун вокьула. Дица ва-
сият гьабулеб буго щибаб какда хадуб дуца цIалулеб - Аллагьумма 
агIинни гIала зикрика ва шукрика ва xIусни гIибадатика - тоге», 
- ян. 

Абу 3аррица бицана Аварагас  абунин: «Щив чи вутониги  
рогьалил какда хадуб, жеги xIатIал кIичIизе гьapyxъe вукIаго, 
кIалъазегIан жинца абурав 10 нухалъ: Ла илагьа илла Ллагь(у), 
вахIдагьу ла шарика лагь(у), лагьул мулку  ва лагьул хIамд(у), 
юхIйи ва юмит(у), ва гьува гIала кули шайъин  кьадир, Аллагъас 
гьесие 10 лъикIлъиги  хъвала, 10 квешлъиги бацIцIуна, 10 дара-
жаги борхула, кинабго квешабщиналдасагун  щайтIаналдаса гьеб 
къоялъ цIунаравлъyнги вукIуна», - ян. 

Дунял-ахираталъул лъикIабщинаб гьаризе бегьула какда хадуб 
дyгIa гьабулев чияс. Гьединго жиндиего ялъуни бусурбабазул бо-
кьарав чиясеги гьаризе бегьула. 

Какда  хадуб гьабизе беццараб 

               Рилълъа магIарухъе, ХIамзатил Расул!
                                                                                                 
                                                                                           Жиндирго хвалил бицун Расул ХIамзатовас 
                                                                                     хъварал кучIдул цIалун хадуб хъвараб. 
                                                                                                          04.01.1984с.

         МухIамад ГIабдулхабиров

  8 сентябрь -Расул ХIамзатов гьавураб къо

Я мугIрул чIалгIунищ, я ниж рихунищ,
Хвалил пикрабазе керен рагьараб?
Замана хисунищ, соназ гуккунищ,
Иналъул бакъназде мун машгъуллъарав?

БахIарчиясдаги гIакъиласдаги,
ГIажал букIунеблъи лъала якъинго.
ГIицIго ракI тIадагьав, пикру мукъсанав
Пакъир ургъуларо хабзахъ балагьун.

Амма унтула ракI, судула керен,
КочIолъ дуца хвалил наку бачани.
Щай мун гурхIуларев гьал дур мугIрузе
Мунги камулевлъи бичIчIизабизе.

Шамилил сапаралъ лъукъарал ракIал,
ЛъикIлъун гьечIо жеги. Гьебги кIочонищ?
ЛъикI хьваде миллатан гIакълуги малъун,
ГIабдурахIман ана. Гьеб гIоларебищ?

Пашманаб бесдаллъи - ахираб сапар,
Дур чирахъ сванани - мугIрул гIодила.
Щайзе къваридаб кечI- цо мун гьимани,
Гьал лъараз ахIулел кучIдул рагIичIищ?

МагIирукъ камураб заман лъачIеб халкъ,
Херлъилалде гьелъий хвалил бицунге.

Цо дур хIал хисани, хIалай рахъизе,
ХIадурал васалин нилъер тIалъуда.

ТIокIаб бицунге, вац, унти-хвелалъул,
ГIагарал мугIрузде рилъа цо щвезе!
Гьайракалги хисун гьенир ясаца
Каранда цIунила дур кочIол мухъал.

Рилъа магIарухъе, магIарул гъасда,
РекIел хинлъи кьела нилъей эбелалъ.
ЯхIги гIаданлъиги, гIадат цIунарал,
Дуе рухIцин кьолел васал рихьила.

Жеги борхичIеб лълъар, гьекъечIеб чагъир,
Чорхое даруял хурдулгин тIугьдул.
Жеги бачинчIеб квер, чучинчIеб чIалгIен,
Жеги хъван бахъинчIеб рокьул къасидат.

Воре гIедегIуге, гIагарав Инсан,
КечIги дур тIалъиги бесдал гьабизе.
Гьале гIумрудул ах, гьале гIарцул лъар,
ГIодов чIа хIалхьуда, дир кочIол имам.

АскIор дуда квер цун чIела мугIрулги,
МагIарул чилъиги, чорхол ияхIги.
Гьезда гьоркьов дунги -гьал мухъал хъварав,
Гьаквариса тохтур ГIабдулхабиров.

Аварагасул  хIадисалда буго лъикIлъиялде тIовитIулев чи 
лъикIлъи гьабулесда релълъун  вукIунин абун. Гьелъул магIна кко-
лин абун, хIадис-гIелмуялъул гIалимзабаз баян гьабула, кинаб бу-
гониги лъикIаб гIамал гьабурасе щваралда релълъараб кири гьеб 
гьабиялъе жив сабаблъун ккарасеги щолин абураб, жинца гьабура-
сеги щибго мукъсан гьабичIого. 

ЛъикIалдалъун амру гьаби ва квешалдаса нахъчIвай буго 
МухIаммадил умматалда хасаб гIамал, гьеб цогидал аварагзаба-
зул умматазе букIинчIо. ТIадегIанав Аллагьас  Къуръаналда баян 
гьабулеб буго лъикIалдалъун амру гьаби ва квешалдаса нахъчIвай 
бусурбабазда тIадаб иш букIин (магIна): «Нужеда гьоркьоса цо 
къокъа бyкIа жидеца лъикIалде аxIулеб, лъикIалдалъун амрyги 
гьабулеб, квешалдаса нахъеги чIвалел. Гьединал чагIи ккола ахи-
раталда жидер кверщел батарал гIадамал», - абун (сура  «Алу-
ГIимран», 104 аят). Хадусел аятазда бyго: «Нуж рyго (МухIаммадил 
умматалъул муъминзаби), киналниги умматазда гьоркьоб, бищун 
лъикIаб умматлъун, лъикIалдалъун амрyги  гьабулел, квешалдаса 
гIадамал нахъеги чIвалел», - абун (сура «Алу-ГIимран», 110 аят). 
Гьединаб хиралъи буго лъикIаб-квешаб цогидазда малъун, гьел 
кантlизариялъулъ. Гьебги буго БетIергьанас   МухIаммад хира гьа-
вун вижарав вукIиналъ, гьесул   умматги тIокI гьарун букIиналъ. 
Амру-нагью гьабизеги ккола гIадалъ тIил кьабураб кинниги гуреб, 
дандияс къабул гьабуледухъ берцинго, рекъараб заман  ва бакI хал-
гьабун. 

ГIали-асxIабас абун бyго бищун хирияб  жигьад кколин 
лъикIалдалъун амру гьаби ва квешалдаса нахъе чIвайилан. 

ЧIyxIизе ва хъачIлъизе бегьуларо  нилъеда лъикIабги квешаб-
ги малъулеб  бугони. Гьеб гьабизе тIадаб бyгебго гIадин, нилъеца 
къабул гьабизеги ккола. ГIумар-асхIабас абун буго: «Дир гIайибал 
рицарав чиясе дица Аллагьасда рахIму-цIоб гьарула»,-ян.

Аллагьас тавпикъ кьеги лъикIаб кквезе, квешаб тезе.
                                                    
                                      «Ас-салам» газеталдаса босараб

Щивасда хасаб

Терроризмалде данде къер­
кьеялъулъ цолъиялъул  къоя­
лъул хIурматалда терроризмалде 
чIараб районалъул  комиссиялъ  

лъайкьеялъул упрапвлениягун 
цадахъ районалъул  школазда   
тIоритIана батIи-батIиял тадбирал: 
гIуцIана рагьарал дарсал, «гурги­
нал столал», жанисел ишазул 
отделалъул хIалтIухъабазулгун 
дандчIваял, гара-чIвариял.

Гьел   байбихьана   Бесланалда 
гьабураб терракталъул къурба­
нал ракIалде щвезариялъул мину­
талъулаб сихIкъотIиялдалъун.

Гьедин, 3 сентябралда Агъ­
вали гимназиялда «Террориз­
малъул букIинесеб гьечIо»  абу­
раб ахIиялда гъоркь чIахIиял 
классазда тIоритIана тематикиял 
дарсал. Гьениб бицана 18 соналъ 
цебеккун Бесланалда ккараб къва­
рилъиялъул. ЦIалдохъабаз  хIа­

дурун рукIана «Терроралъул 
букIинесеб гьечIо»,  «Ниж терро­
ралде данде»,   «Терроралде данде 
цадахъ» абун хъварал буклетал.

Гьенирго рихьизаруна 
2004 соналъул 1-3 сентябралда 
Бесланалда ккараб къварилъиялъул 
хIакъалъулъ бицунел видеороликал.

Тадбирал тIоритIиялъул аслияб  
мурад букIана цIалдохъабазда 
терроралъул кьогIлъи бичIчIи­
заби, гьел мекъи ккеялдаса цIуни 
ва  гьезда битIараб нух бихьизаби, 
гьединго пикру  буссинаби законал   
цIунулезулги, педагогазулги, жам­
гIиял гIуцIабазулги гьеб рахъалъ 
хIалтIи цадахъаб букIине ккеялде, 
гъачагъазул руккелал лъугIун 
ругин абун нилъ мугьмалго рукIине 
бегьунгутIиялде. 

     МухIамад Сиражудинов

 Терроралде данде 

Бесланалъул дарсал  4-7 августалда Москваял-
да  тIобитIана ункъго батIияб 

гIелалъул  гIолилал васалазда 
ва ясалазда гьоркьоб «грэп-
плинг» ва «грепплинг-ги» спор-
тивияб гугариялъул рахъалъ 
Россиялъул первенство. Гьенир 
гIахьаллъана 56 регионалда-
са 1450 гугарухъан. Гьеб кко-
ла цересел соназде дандеккун 
цIакъго цIикIкIараб къадар. 
Къецазул хIасилазда  рекъон 
тIоцебесеб бакI ккуна Северияб 
Кавказалъул  федералияб окру-
галъул командаялъ.

71 кг. цIайиялда нилъер 
ракьцояв Астраханалда гIумру 
гьабун вугев КIванадаса Ибра-
гьим МухIамадовас ккуна гье-
ниб  грепплинг-ги (GI) раз-
делалда тIоцебесеб бакI. Гьеб 
ккола Ибрагьимил иргадулаб 
бергьенлъи.  

    Халил ПирмухIамадов.

Иргадулаб 
бергьенлъи

Цумадинская футбольная лига - 2022

Результаты 15 тура (3 сентябрь)

Турнирная таблица

    1.     *   Эчеда                            14      10      2       2       67-31     36      32

   №           Команда                       И      В       Н     П        Г         РГ      О

Расписание матчей 16 тур (10 сентябрь)

Ежегодно, 11 сентября в мире отмеча-
ется всемирный день трезвости и борьбы 
с алкоголизмом. Корни этого мероприятия 
имеют более чем вековую историю. В этот 
день в далеком 1887 году скончался ярчай-
ший общественный деятель» борец» за трез-
вый образ жизни Джон Финч. 15 лет вдоволь 
настрадавшись от алкоголизма родителей, в 
городке Линклен штата Нью-Йорк он соз-
дал первую общественную организацию для 
борьбы с пьянством. Через семь лет он уже 
возглавлял общественное движение про-
тив пьянства, и всю свою жизнь посвятил 
чтению лекций, пропагандирующих трез-
вый образ жизни. После смерти Финча его 
последователи настояли на необходимости 
учреждения праздника, который напоминал 
бы людям о том, что алкоголь- зло и это зло 
необходимо искоренять. Датой проведения 
праздника трезвости, в память о заслугах 
Джона Финча перед обществом, был выбран 
день его смерти. 

В этот день государственные и обще-
ственные организации проводят лекции, 
семинары, выставки, посвященные алкого-
лизму и проблемам, порождаемым этим за-
болеванием. 

Главная цель Всемирного дня трезвости 
и борьбы с алкоголизмом - пропаганда здо-
рового образа жизни и полного отказа от 
употребления спиртных напитков. 

Одним из важных факторов распро-
странения алкоголя является доступность 
спиртных напитков и общественное мнение 
о том, что пить понемногу- не вредно. Та-
кое мнение формируется в результате про-
смотра фильмов, содержащих сцены распи-

тия шампанского или вина, прослушивания 
популярных песен, в которых встречаются 
фразы алкогольного характера. Также назы-
вается много причин вызывающих желание 
употребить алкоголь; к примеру; избавиться 
от депрессии, усталость, отметить праздник 
веселым застольем, даже, просто поднять 
себе настроение и.т.д. Однако последствия 
систематического употребления алкоголя 
приводят к зависимости организма от алко-
голя. Среди последствий употребления ал-
когольной продукции нередкими являются 
летальные случаи, когда человек умирает 
из-за отравления некачественным спиртом 
или просто вследствие передозировки, когда 
количество выпитого становится слишком 
большим. 

Алкогольная зависимость становится, в 
свою очередь, причиной множества других 
заболеваний; такие как; заболевание желу-
дочно-кишечного тракта, сердечно-сосуди-
стой системы, головного мозга, нервной си-
стемы и другие. 

Важно помнить, что алкоголизм не толь-
ко пагубно сказывается на здоровье человека, 
но и разрушает его как личность, увеличивая 
риск асоциальных поступков. Склонность к 
насилию, необоснованному риску, причина-
ми дорожно-транспортных происшествий , 
насилия в семье, действий преступного ха-
рактера и.т.д 

Разрушая себя, как личность, алкоголик 
разрушает и мир вокруг себя, причиняя боль 
и страдания своим родным и близким людям. 

Магомед Гаджикадиев, врач общей ги-
гиены

Всемирный день трезвости 

В связи с предстоящим на-
чалом отопительного сезона 
2022-2023гг. поставщик газа в 
Дагестане напоминает о необ-
ходимости проведения каждым 
абонентом расчетов за потре-
бленный  природный газ.

Потребителям, имеющим 
задолженность, необходимо 
срочно погасить её. Неоплата 
или неполная оплата потре-
бленного газа в течение двух 
месяцев является основанием 
для приостановления газоснаб-
жения. 

Сегодня, удобно и просто 
заплатить за газ без комиссии 
и очередей можно в «Личном 
кабинете абонента» на сайте 
www.mkala-mrg.ru или скачав 
мобильную версию «Мой ГАЗ» 
на свой смартфон. 

В приложении «МойГАЗ» 
отражается история ваших пла-
тежей и накопленный долг. 

ООО «Газпром межрегионгаз Махачкала» 
напоминает, что производить оплату за потреблен-

ный газ необходимо до 10 числа каждого месяца

Отдел спорта, моло-
дежной политики и туриз-
ма совместно с   Центром 
социального обслужива-
ния населения района 15 
сентября 2022г.  в с. Агва-
ли проводит   чемпионат 
района по настольному 
теннису среди жителей 
района (мужчины и жен-
щины)  старше 50 лет. 

Соревнования прово-
дятся с учетом реализа-
ции регионального проек-
та «Старшее поколение» 
в рамках национального 
проекта «Демография».   

Начало  соревнований 
в 10:00 ч .      

 
  Телефон   89640043230

ОБЪЯВЛЕНИЕ  


